ԱՄՓՈՓԱԹԵՐԹ 
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1. ՀՀ ֆինանսների նախարարություն
	03.10.2025թ.

	Ձեր 24.09.2025թ. N ԱԹ//26836-2025 գրությամբ ներկայացված՝ ««Հայաստանի Հանրապետության 2025թ․ պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծով առաջարկվում է 1011 ծրագրի «12001. Ընտանիքի կենսամակարդակի բարձրացմանն ուղղված նպաստներ» միջոցառման գծով առկա ազատ միջոցներից 50.0 մլն դրամ վերաբաշխել 1117 ծրագրի «11002. Սոցիալական պաշտպանության առանձին ծրագրերի իրականացման ապահովում» միջոցառմանը, որից 24․3  մլն դրամ՝ «Կապի ծառայություններ» հոդվածի գծով՝ Եվրասիական տնտեսական միության անդամ պետությունների միջև փաստաթղթաշրջանառության ապահովման համար: 
Հիմնավորման համաձայն, 2025թ․ պետական բյուջեով վերոհիշյալ ուղղությամբ համապատասխան միջոցները չեն նախատեսվել, քանի որ փաստաթղթաշրջանառության գործընթացի արդյունավետ կազմակերպման համար նախատեսված էր ստեղծել էլեկտրոնային հարթակ, սակայն վերջինիս գործարկումը հետաձգվել է մինչև 2026թ․։ 
Նախագծով առաջարկվում է նաև 25․7 մլն դրամ ավելացնել «Ներքին գործուղումներ» հոդվածի գծով՝ ապահովելու անձի ֆունկցիոնալությունը գնահատող մասնագետների՝ օրենսդրությամբ սահմանված կարգով գործուղման ծախսերի փոխհատուցումը։
Այդ կապակցությամբ, հարկ ենք համարում նշել, որ 2025թ․ բյուջետային գործընթացի ժամանակ գերատեսչությունների պահպանման ծախսերի օպտիմալացման քաղաքականության շրջանակներում ընդհանուր մոտեցմամբ կիրառված 4% ծախսերի կրճատման նպատակը եղել է ծախսային կարիքների վերանայումն ու նվազեցումը: 
Նախագծով ներկայացված հարցը քննարկվել է ֆինանսատնտեսական նախարարական կոմիտեի նիստում և ստացել է բացասական դիրքորոշում, քանի որ չեն ներկայացվել ՄՍԾ պահպանման ծախսերի արդյունավետության բարձրացման համատեքստում ձեռնարկված քայլերի և արձանագրված արդյունքների վերաբերյալ տեղեկություններ:
Ամփոփելով վերոգրյալը, և հաշվի առնելով գերատեսչության բնականոն գործունեության հետ կապված ռիսկերը, հարցը հրատապ ու առաջնահերթ համարվելու պարագայում, առաջարկում ենք այն ներկայացնել փոխվարչապետերի քննարկմանը՝ Նախագծի հիմնավորումներում ներկայացնելով ՄՍԾ պահպանման ծախսերի օպտիմալացման ուղղությամբ իրականացված համապատասխան միջոցառումները: 

Միասնական սոցիալական ծառայությունը պահպանման ծախսերի օպտիմալացման ուղղությամբ իրականացրել է համապատասխան միջոցառումներ, որի արդյունքում 2026թ. ծախսային առաջարկները համապատասխանեցվել են 2026-2028 թթ. ՄԺԾԾ չափաքանակներին (համապատասխանեցումն իրականացվել է 2025 թ.-ի բյուջեով հաստատված (կրճատված) չափաքանակով: 
Ընդ որում, համապատասխանեցումը (կրճատումը) իրականացվել է 81 թափուր հաստիքների հաշվին՝ «Աշխատանքի վարձատրություն» պահպանման ծախսային հոդվածից նվազեցնելով կրճատվող գումարին համապատասխանող գումարներ: 
Վերանայված հայտը ներկայացվել է Միասնական սոցիալական ծառայության 29.08.2025թ. N 01/12-1/49655-2025 գրությամբ:

